
PROVIDENCIA DE ALCALDÍA

Este  Concello  pretende  establecer  e  regular  o  prezo  público pola  participación  en  actividades  socio-
culturais,  recreativas, de ocupación do tempo de lecer e de educación non formal e calquera outra de
análoga natureza así como pola asistencia a espectáculos e representacións organizados polo Concello de
Cedeira. 

Co obxectivo de garantir a participación dos cidadáns do texto regulador do prezo público indicado e, en
cumplimento do disposto no artigo 133 da Lei 39/2015, do 1 de outubro, do Procedemento Administrativo
Común das Administracións Públicas - LPACAP-, substánciase unha consulta pública previa para solicitar
a  opinión  dos  cidadáns  e  das  organizacións  máis  representativas  que  potencialmente  se  poidan  ver
afectados pola mesma, sobre unha serie de aspectos como son os problemas que se pretenden solucionar
coa iniciativa,  a  necesidade e oportunidade da súa aprobación,  os  obxectivos  da norma e as posibles
solucións alternativas regulatorias e non  regulatorias.

No presente caso considérase unha duración de dez días hábiles para que se presenten as opinións a que fai
referencia o artigo 133 da mencionada Lei 39/2015, do 1 de outubro, do Procedemento Administrativo
Común das Administracións Públicas, habida conta de que o citado artigo non regula un prazo concreto e
considérase un prazo axeitado e suficiente para o cumprimento da finalidade indicada.

En virtude das atribucións que me confire a lexislación vixente,

DISPOÑO

PRIMEIRO.- Incoar expediente para o establecemento e regulación do precio público pola participación
en actividades socio-culturais, recreativas, de ocupación do tempo de lecer e de  educación non formal  e
calquera outra de análoga natureza  e pola asistencia a espectáculos e representacións organizados polo
Concello de Cedeira. 

SEGUNDO.- Someter a consulta pública, durante un prazo de  dez días hábiles previa á elaboración do
texto regulador do prezo público citado, a seguinte

MEMORIA

a) Antecedentes:

Ata o momento a realización de cursos ou actividades similares no ámbito sociocultural, recreativo e de
educación non formal en sentido amplo era obxecto de gravame só para algunhas delas, concretamente as
expresamente  reguladas  nas  correspondentes  ordenanzas  pero  deixando  sen  cobertura  a  exixencia  de
gravame pola prestación doutras do mesmo tipo tamén prestadas polo Concello. Esta situación facía que
existise unha situación de desigualdade ao mesmo tempo que repercutía nos intereses económicos do
Concello e na necesaria corresponsabilidade dos participantes nesas actividades.

Coa elaboración do presente Texto Regulador preténdese a unificación de criterios así como poder gravar
en xeral todas as actividades deste tipo que desenvolva o concello e non só algunhas delas facilitando a
claridade e a seguridade xurídica.

Do mesmo xeito, coa aprobación do presente Texto se regulará a entrada e asistencia a ás representacións,
espectáculos  e  actividades  de similar  natureza organizadas  polo Concello e  realizadas  nas  instalación
municipais sen circunscribilas a unha dependencia en concreto.

b) Problemas que se pretenden solucionar coa iniciativa:

Permitir  a  realización  de  actividades  que  se  consideran  de  interese  para  o  benestar  de  boa  parte  da
poboación formada polo veciños de Cedeira e ao mesmo tempo incidir na corresponsabilidade destes na
súa axeitada prestación e na importancia do papel do Concello neste ámbito habida conta da situación
xeográfica deste.

c) Necesidade e oportunidade da súa aprobación:

A aprobación do prezo público pola participación en actividades socio-culturais, recreativas, de ocupación
do tempo de lecer  e  de  educación non formal   e  calquera  outra  de análoga natureza  así  como pola
asistencia a espectáculos e representacións organizados polo Concello de Cedeira é necesaria, conveniente
e oportuna para poder achegar recursos ao Concello para facer fronte á prestación dos servizos de calidade
que o conxunto dos cidadáns demanda á Corporación Municipal.

d) Obxectivos da norma:

Establecer o prezo público pola asistencia ás actividades e espetáculos indicados.

e) Posibles solucións alternativas regulatorias e non regulatorias:

Non se detectaron solucións alternativas regulatorias ou non regulatorias que poidan substituír os efectos 
da ordenanza que se pretenden establecer.

TERCEIRO.-- Publicar a presente consulta no taboleiro de anuncios deste Concello e no seu sitio web
para que cidadáns, organizacións e asociacións que así o consideren poidan facer chegar as súas opinións a
través do rexistro.
    
CUARTO.- Que se redacte o texto regulador do precio público así como a memoria económico-
financeira, e se emitan os informes correspondentes pola Secretaría, a Tesourería e a Intervención.

Cedeira, asinado dixitalmente
O Alcalde

Pablo Diego Moreda Gil

